
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
 


রাজ-বিচার






(রাজস্থান)






বিপ্র কহে—রমণী মোর
আছিল যেই ঘরে

নিশীথে সেথা পশিল চোর
ধর্ম্মনাশ তরে।

বেঁধেছি তা’রে, এখন কহ
চোরে কি দিব সাজা?

মৃত্যু—শুধু কহিলা তা’রে
রতনরাও রাজা।


ছুটয়া আসি কহিল দূত—
চোর সে যুবরাজ।

বিপ্র তাঁরে ধরেছে রাতে,
কাটিল প্রাতে আজ।

ব্রাহ্মণেরে এনেছি ধরে’
কি তা’রে দিবে সাজা?—

মুক্তি দাও—কহিলা শুধু
রতনরাও রাজা।






৪ঠা কার্তিক, ১৩০৬

